
Shatkarmanam Kavacham Shatrumardanam

షట్కర్మణాం కవచం శత్రుమర్దనమ్ 

శ్రీదేవ్యువాచ  -

శ్రుతం  వటుకమాహాత్మ్యం పూర్ణవిస్మయకారకమ్  ।
ఇదానీం శ్రోతుమిచ్ఛామి  కవచం వై షట్కర్మణామ్ ॥ ౧॥
శ్రీ ఈశ్వర ఉవాచ -

శ‍ృణు దేవి ప్రవక్ష్యామి  యన్మాం త్వం పరిపృచ్ఛసి ।
శ్రవణాత్  పఠనాద్వాపి శత్రునాశాయ  తత్క్షణాత్  ॥ ౨॥
శ్రీదేవ్యువాచ  -

త్రైలోక్యమోహనార్థం   తు కవచం మే ప్రకాశయ  ।
త్రైలోక్యశత్రు  సంహన్తు నాశితం యత్క్షమం  భవేత్ ॥ ౩॥
ఏవముక్తో మహాదేవః క్రుద్ధో  భూత్వా జగత్పతిః ।
దేవీం ప్రబోధయామాస  వాక్యేనామృతవర్షిణా  ॥ ౪॥
శ్రీమహాదేవ  ఉవాచ -

పరానిష్టే మహాదేవి కుతస్తే జాయతే మతిః ॥ ౫॥
శ్రీదేవ్యువాచ  -

జిఘాంసన్తం జిఘాంసీయాన్న తేన బ్రహ్మహా  భవేత్ ।
యేయథామాం ప్రపద్యన్తే  శ్రుతిరస్తి  పురాతనీ ॥ ౬॥
యది తే వర్తతే దేవ దయా హి కథ్యతాం మయి ।
శత్రూణాం  ప్రాణనాశార్థభుచ్చాటనవశీకృతౌ   ॥ ౭॥
తేషాం హి బలనాశార్థం  సర్వదా ప్రయతా  నరాః ॥ ౮॥
ఈశ్వర ఉవాచ -

శ‍ృణు దేవి మహాభాగే కాలాగ్నిప్రాణవల్లభే   ।
యస్య ధారణమాత్రేణ  శత్రూణాం  నాశనం భవేత్ ॥ ౯॥
ధృత్వా తు పాదమూలేన స్పృష్ట్వా  దాస ఇవాకరోత్ ।

శరణాగతమాత్రన్తు  నాశితుం నైవ  శక్యతే ॥ ౧౦॥
శ‍ృణు దేవి మహాభాగే సావధానావధారయ ।
శత్రూణాం  ప్రాణనాశార్థం   కుపితః కాల ఏవ సః ॥ ౧౧॥
దశవక్త్రా దశభుజా దశపాదాఞ్జనప్రభా   ।
కోటిసూర్యప్రభా  కాలీ మమ శత్రూన్  వినాశయ ।
నాశయిత్వా క్షణం దేవి అన్యశత్రూన్  వినాశయ ॥ ౧౨॥
క్రీం  క్రీం  క్రీం  ఉగ్రప్రభే   వికటదంష్ట్రే  పరపక్షం మోహయమోహయ పచ
పచ మథ మథ దహ దహ హన హన మారయమారయయేమాం హింసితుముద్యతా
యోగినీచక్రైస్తాన్  వారయ వారయ ఛిన్ధి ఛిన్ధి భిన్ధి భిన్ధి కరాలిని
గృహ్ణగృహ్ణ  ఓం క్రీం  క్రీం  క్రీం  క్రీం  స్ఫూర స్ఫూర పూర పూర పూన పూన
చూల్వ చూల్వ ధక ధక ధమ ధమ మారయమారయ సర్వజగద్వశమానయ
ఓం నమః స్వాహా ।
ఇతి తే కవచం దేవి భద్రకాల్యా  ప్రచోదితమ్  ।
భూర్జే విలిఖితఞ్చైతత్  స్వర్ణస్థం   ధారయేద్యది ॥ ౧౩॥
శిఖాయాం దక్షిణే బాహౌ కణ్ఠే వా ధారయేద్యది ।
త్రైలోక్యం  మోహయేత్క్రోధాత్త్రైలోక్యం  చూర్ణయేత్క్షణాత్   ॥ ౧౪॥
పుత్రవాన్ధనవాన్ధీమాన్    నానావిద్యానిధిర్భవేత్ ।
బ్రహ్మాఖాదీని  శస్త్రాణి  తద్గాత్రస్పర్శనాత్తతః   ॥ ౧౫॥
శత్రవో  నాశమాయాన్తి రజతేన ప్రఘారితమ్  ।
మాసమాత్రేణ  శత్రూణాం  మహవిపదకారణమ్ ॥ ౧౬॥
యం యం శత్రుం  స్మరన్మర్త్యః కవచం పఠతి ధ్రువమ్  ।
తం తం నాశయతే సద్యస్తథ్యం తే తద్వదామ్యహమ్ ॥ ౧౭॥
ధారణే భజతే శత్రుః  కణ్ఠశోచం  సదా భవేత్ ।
హత్కమ్పో జాయతే తావద్యావత్తస్య కృపా న చేత్ ॥ ౧౮॥
ఇతి క్రియోడ్డీశే   మహాతన్త్రరాజే  దేవీశ్వరసంవాదే షట్కర్మణాం కవచం సమాప్తమ్ ।
చతుర్దశః  పటలః
Proofread by Divya KS

